
К ОПУБЛИКОВАНИЮ

КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ

2023 воын Коми Республикаын муниципальнӧй юкӧнъясӧн
финансӧвӧй во чӧжӧн Коми Республикаын муниципальнӧй

юкӧнъяслӧн меставывса сьӧмкуд тшӧтъяс вылын сьӧм колясъяссӧ
содтӧм вылӧ сьӧмкуд ассигнование мындаын, мыйта урчитӧма 

Коми Республикаса республиканскӧй сьӧмкудйын дефицит 
сьӧмӧн могмӧдан ӧшмӧсъяс серти, Коми Республикаса

республиканскӧй сьӧмкудйысь босьтӧм сьӧмкуд кредитъяс сетан, 
наӧн вӧдитчан да найӧс бергӧдан пӧрадок вынсьӧдӧм йылысь

«2023 во  да  2024 да  2025 воясся  планӧвӧй  период  вылӧ  Коми
Республикаса  республиканскӧй  сьӧмкуд  йылысь»  Коми  Республикаса
Оланпаслысь  191 статья  збыльмӧдӧм  могысь  Коми  Республикаса
Веськӧдлан котыр шуис:

1.  Вынсьӧдны  2023  воын  Коми  Республикаын  муниципальнӧй
юкӧнъясӧн  финансӧвӧй  во  чӧжӧн  Коми  Республикаын  муниципальнӧй
юкӧнъяслӧн меставывса сьӧмкуд тшӧтъяс вылын сьӧм колясъяссӧ содтӧм
вылӧ сьӧмкуд ассигнование мындаын, мыйта урчитӧма Коми Республикаса
республиканскӧй сьӧмкудйын дефицит сьӧмӧн могмӧдан ӧшмӧсъяс серти,
Коми  Республикаса  республиканскӧй  сьӧмкудйысь  босьтӧм  сьӧмкуд
кредитъяс сетан, наӧн вӧдитчан да найӧс бергӧдан пӧрадоксӧ содтӧд серти.

2. Тайӧ шуӧмыс вынсялӧ сійӧс официальнӧя йӧзӧдан лунсянь.

Коми Республикаса Веськӧдлан котырӧн
Юрнуӧдысьӧс Медводдза вежысь                                                   Э. Ахмеева

Сыктывкар 
2023 вося косму тӧлысь 4 лун 
168 №



ВЫНСЬӦДӦМА
Коми Республикаса Веськӧдлан котырлӧн

2023 во косму тӧлысь 4 лунся 168 №-а шуӧмӧн
(содтӧд)

2023 воын Коми Республикаын муниципальнӧй юкӧнъясӧн финансӧвӧй во
чӧжӧн Коми Республикаын муниципальнӧй юкӧнъяслӧн меставывса

сьӧмкуд тшӧтъяс вылын сьӧм колясъяссӧ содтӧм вылӧ сьӧмкуд
ассигнование мындаын, мыйта урчитӧма Коми Республикаса

республиканскӧй сьӧмкудйын дефицит сьӧмӧн могмӧдан ӧшмӧсъяс серти,
Коми Республикаса республиканскӧй сьӧмкудйысь босьтӧм сьӧмкуд

кредитъяс сетан, наӧн вӧдитчан да найӧс бергӧдан
ПӦРАДОК 

1. Тайӧ Пӧрадокыс урчитӧ финансӧвӧй во чӧжӧн Коми Республикаын
муниципальнӧй  юкӧнъяслӧн  меставывса  сьӧмкуд  тшӧтъяс  вылын  сьӧм
колясъяссӧ содтӧм вылӧ Коми Республикаса республиканскӧй сьӧмкудйысь
босьтӧм  сьӧмкуд  кредитъяс  сетан,  наӧн  вӧдитчан  да  найӧс  бергӧдан
правилӧяссӧ (водзӧ лӧсялӧмӧн –  сьӧмкуд кредит,  муниципальнӧй
юкӧнъяс).

2.  Сьӧмкуд кредитсӧ  сетӧ  Коми  Республикаса  сьӧм  овмӧс
министерство (водзӧ  –  Министерство) муниципальнӧй районъяслӧн,  кар
кытшъяслӧн (муниципальнӧй кытшъяслӧн) сьӧмкудъясӧ.

3.  Сьӧмкуд кредит  сетӧм  могысь  муниципальнӧй  юкӧнлӧн
меставывса  асвеськӧдлан  орган,  кодӧс  уполномочитӧма петкӧдлыны
муниципальнӧй юкӧнсӧ  сьӧмкуд  кредит  сетӧм  йылысь  артмӧдчӧмын,  а
сідзжӧ инӧда  йитӧдъясын,  кутшӧмъяс  артмӧны  сійӧс  кырымалӧмкӧд
йитӧдын (водзӧ  –  меставывса  асвеськӧдлан  орган),  тӧлысьысь  оз
водзджык, мый мунӧ тӧлысь водзын,  кор муниципальнӧй юкӧн водзвыв
индӧ,  мый  меставывса  сьӧмкудйын  вермас  артмыны  сьӧм  коляслӧн
тырмытӧмлун, ыстӧ Министерствоӧ  сьӧмкуд кредит босьтӧм вылӧ заявка
(водзӧ – заявка), кытчӧ колӧ пыртны:

1) коран сьӧмкуд кредитлысь ӧтувъя мындасӧ;
2) сьӧмкуд кредит сетны коланлун подулалӧмсӧ;
3) сьӧмкуд кредит мынтан ӧшмӧсъяссӧ да кадколастъяссӧ;
4) рӧштшӧтсӧ, кутшӧм эскӧдӧ, мый меставывса сьӧмкудйын эм сьӧм

коляслӧн  тырмытӧмлун,  кутшӧм  вермас  лоны  ӧнія  финансӧвӧй  волӧн
торъя  периодын,  мый  артмӧ  муниципальнӧй  юкӧнлысь  сьӧмкуд  олӧмӧ
пӧртігӧн (водзӧ –  меставывса сьӧмкудйын сьӧм коляслӧн тырмытӧмлун),
тайӧ Пӧрадок дорӧ содтӧдын индӧм форма серти.

4.  Заявкаыс оформитсьӧ меставывса асвеськӧдлан органлӧн бланок
вылын,  кырымавсьӧ  уполномочитӧм  мортӧн,  эскӧдсьӧ  меставывса
асвеськӧдлан органлӧн печатьӧн.

5.  Заявкаыс  пасйыссьӧ  Министерствоӧ  сылӧн  воан  лунӧ
делопроизводство  правилӧяс  серти,  кутшӧмъясӧс  урчитӧма



Министерствоын.
6.  Министерство  заявка  воан  лунсянь  3  уджалан  лун  чӧжӧн

прӧверитӧ,  лӧсялӧ-ӧ  сійӧ  тайӧ  Пӧрадоклӧн  3  да  4  пунктъясын  индӧм
корӧмъяслы,  а  сідзжӧ  збыль-ӧ  заявкаын  индӧм  юӧрыс,  муниципальнӧй
юкӧнъяслӧн сьӧм овмӧс нуӧдысь органъясӧн меставывса сьӧмкуд олӧмӧ
пӧртӧм  серти  сетан  отчётъяс  подув  вылын  меставывса  сьӧмкуд  олӧмӧ
пӧртӧмсӧ да отчётнӧй финансӧвӧй воысь, ӧнія финансӧвӧй волӧн кольӧм
периодысь  муниципальнӧй  уджйӧз  небӧгъясысь  мыччӧдъяссӧ
анализируйтӧмӧн.

7.  Заявкаын  сетӧм  тӧдмӧгъяс  прӧверитӧм  бӧрын  Министерство
примитӧ заявкасӧ видлалӧм вылӧ либӧ ӧткажитӧ видлавны примитӧмын.

8.  Заявкасӧ  видлавны  примитӧмын  ӧткажитан  подувъясыс  сыын,
мый:

1) сетӧма  тайӧ Пӧрадоклӧн 3 да  4 пунктъясӧн урчитӧм корӧмъяслы
лӧсявтӧм заявка;

2) Министерство эрдӧдӧма заявкаын индӧм абу збыль юӧрсӧ.
9.  Сэк,  кор  эмӧсь  заявкасӧ  видлавны  примитӧмын  ӧткажитан

подувъясыс,  кутшӧмъясӧс  индӧма  тайӧ  Пӧрадоклӧн  8  пунктын,
Министерство  бӧр  сетӧ  заявкасӧ  меставывса  асвеськӧдлан  органӧ
Министерствоӧ  сылӧн  воан  лунсянь  3  уджалан  лун  чӧжӧн  подувъяссӧ
индӧмӧн, кутшӧмъяс лоисны татшӧм ӧткажитан помкаӧн.

Меставывса асвеськӧдлан орган вермӧ выль пӧв шыӧдчыны заявкаӧн
подувъяссӧ  бырӧдӧм  бӧрын, кутшӧмъяс  лоисны  заявка  видлавны
примитӧмын ӧткажитан помкаӧн, кутшӧмъясӧс индӧма тайӧ Пӧрадоклӧн 8
пунктын, кутшӧмӧс Министерство видлалӧ тайӧ Пӧрадок серти.

10.  Сэк,  кор  заявка  видлавны  примитӧмын ӧткажитан  подувъясыс
абуӧсь, Министерство заявка воан лунсянь 4 уджалан лун чӧжӧн видлалӧ
сійӧс заявкаяс пасйӧм серти ӧта-мӧд бӧрсяыс да примитӧ сьӧмкуд кредит
сетӧм йылысь либӧ сетӧмын ӧткажитӧм йылысь помшуӧм. Сьӧмкуд кредит
сетӧм  йылысь  помшуӧмсӧ  оформитӧны  Министерстволӧн  тшӧктӧдӧн.
Сьӧмкуд  кредит  сетӧмын  ӧткажитӧм  йылысь  помшуӧмсӧ  оформитӧны
гижӧмӧн подулалӧм ӧткажитӧмӧн,  кутшӧмӧс Министерство  ыстӧ
меставывса  асвеськӧдлан  органӧ  заявка  воан  лунсянь  5  уджалан  лун
чӧжӧн.

11. Сьӧмкуд кредит сетӧмын ӧткажитан подувъясыс сыын, мый:
1)  коран сьӧмкуд кредитлысь ӧтувъя мындасӧ тӧд вылӧ босьтӧмӧн

муниципальнӧй  юкӧнлӧн  муниципальнӧй  уджйӧзыс  меставывса
сьӧмкудйын  аслас  чӧжӧслӧн  ӧтувъя  йӧрышысь  унджык  водзӧстӧг  воӧм
сьӧм  да  (либӧ)  торъя  йӧзлӧн  чӧжӧс  вылӧ  вотысь  содтӧд  отчисление
нормативъяс серти воӧм вот чӧжӧс тӧд вылӧ босьттӧг;

2)  коран  сьӧмкуд  кредитлӧн  ӧтувъя  мындаыс  меставывса
сьӧмкудйын сьӧм коляслӧн тырмытӧм арталан ыдждаысь унджык;

3)  коран сьӧмкуд кредитлӧн ӧтувъя мындаыс (тайӧ Пӧрадок серти
водзджык  сетӧм  сьӧмкуд  кредитъяслысь  мындасӧ  тӧд  вылӧ  босьтӧмӧн)



муниципальнӧй юкӧнлы сетан  сьӧмкуд кредитлӧн медпозяна  йӧрышысь
унджык, кутшӧмӧс урчитӧма тайӧ Пӧрадоклӧн 12 пункт серти;

4)  коран сьӧмкуд кредитлӧн ӧтувъя мындаыс (тайӧ Пӧрадок серти
водзджык  сетӧм  сьӧмкуд  кредитъяслысь  мындасӧ  тӧд  вылӧ  босьтӧмӧн)
меставывса  сьӧмкудйын  чӧжӧс  йӧрышысь  ӧти  дас  кыкӧд  пай  вылӧ
унджык,  мый  вынсьӧдӧма  2023  во  вылӧ  меставывса  сьӧмкуд  йылысь
помшуӧмӧн;

5)  Коми Республика водзын сьӧм  кӧсйысьӧмъяс  серти эм нюжӧдӧм
(ладмӧдтӧм) уджйӧз;

6)  cьӧмкуд  кредит  сетӧм  вылӧ  сьӧмкуд  ассигнованиеыс,  мый
урчитӧма «2023 во да 2024 да 2025 воясся планӧвӧй период вылӧ Коми
Республикаса  республиканскӧй  сьӧмкуд  йылысь»  Коми  Республикаса
Оланпасӧн республиканскӧй  сьӧмкудйын  дефицит  сьӧмӧн  могмӧдан
ӧшмӧсъясын, абу либӧ сылӧн колясыс оз тырмы;

7)  эм  позянлун  босьтны  сьӧмкуд  кредитсӧ  Россия  Федерацияса
федеральнӧй сьӧмкудйысь сы вылӧ,  медым содтыны сьӧмкудлӧн ӧтувъя
тшӧт вылын сьӧм коляссӧ.

12.  Тайӧ  Пӧрадок  серти  муниципальнӧй  юкӧнлы  сетан  сьӧмкуд
кредитлӧн  медпозяна  йӧрышыс  индыссьӧ  Коми  Республикаса
республиканскӧй сьӧмкудлысь  позянлунсӧ  тӧд  вылӧ босьтӧмӧн  сьӧмкуд
ассигнование  мындаын,  мыйта  урчитӧма  Коми  Республикаса
республиканскӧй сьӧмкудйын дефицит сьӧмӧн могмӧдан ӧшмӧсъяс серти,
да артавсьӧ Министерствоӧн татшӧм формула серти:

Pі = A/(∑Yі/12) х Dі/12, 

кӧні: 
Pі –  сьӧмкуд  кредитлӧн  медпозяна  йӧрыш,  кутшӧмӧс  урчитӧма  і

муниципальнӧй юкӧнлы;
A – 2023 воын сьӧмкуд кредитъяс сетӧм вылӧ сьӧмкуд ассигнование

йӧрыш, мыйта урчитӧма Коми Республикаса республиканскӧй сьӧмкудйын
дефицит сьӧмӧн могмӧдан ӧшмӧсъяс серти;

Yі –  2023  вося  косму  тӧлысь  1  лун  вылӧ  і  меставывса  сьӧмкуд
чӧжӧслӧн ӧтувъя йӧрыш, кутшӧмӧс вынсьӧдӧма муниципальнӧй юкӧнлӧн
сьӧмкуд йылысь помшуӧмӧн;

Dі – заявка сетан кадпас вылӧ і меставывса сьӧмкуд чӧжӧслӧн ӧтувъя
йӧрыш, кутшӧмӧс вынсьӧдӧма муниципальнӧй юкӧнлӧн сьӧмкуд йылысь
помшуӧмӧн.

13.  Сы  могысь,  медым  сетны  сьӧмкуд  кредитсӧ,  Министерство,
меставывса  асвеськӧдлан  орган да  муниципальнӧй юкӧнлӧн сьӧм овмӧс
нуӧдысь  орган  костын  кырымавсьӧ  сьӧмкуд  кредит  сетӧм  йылысь
артмӧдчӧм, кытчӧ пыртӧма муниципальнӧй юкӧнлӧн сьӧмкудйӧ кредитнӧй
организацияясысь,  суйӧрсайса  банкъясысь  да  войтыркостса  финансӧвӧй
организацияясысь сӧмын Россия Федерацияса шӧр банкӧн урчитӧм, вося 1
прӧчент  вылӧ  содтӧм  ключевӧй  ставка  тшупӧдысь  абу  ыджыдджык



тшупӧдын ставкаяс серти кредитъяс кыскыны позянлунсӧ могмӧдӧм серти
муниципальнӧй юкӧнлысь кӧсйысьӧмсӧ.

14.  Министерство  сьӧмкуд  кредит  сетӧм  йылысь  помшуӧм
примитан  лунсянь  3  уджалан  лун  чӧжӧн  юӧртӧ примитӧм  помшуӧм
йылысь  да  ыстӧ  меставывса  асвеськӧдлан  органӧ  да  муниципальнӧй
юкӧнлӧн  сьӧм  овмӧс  нуӧдысь  органӧ тайӧ  Пӧрадоклӧн  13  да  21
пунктъясын индӧм артмӧдчӧм балаяссӧ.

15. Меставывса асвеськӧдлан орган да муниципальнӧй юкӧнлӧн сьӧм
овмӧс нуӧдысь орган артмӧдчӧм балаяс босьтан лунсянь 10 уджалан лун
чӧжӧн  видлалӧны,  кырымалӧны индӧм  артмӧдчӧм  балаяссӧ,  эскӧдӧны
печатьӧн,  уполномочитӧм  йӧзлӧн  кырымпасъясӧн да  бӧр  сетӧны
Министерствоӧ куим экземплярын.

16.  Министерствоса  уполномочитӧм  морт  кырымалӧ  артмӧдчӧм
балаяссӧ,  кутшӧмъяс воисны Министерствоӧ тайӧ Пӧрадоклӧн 15 пункт
серти найӧс бӧр сетӧм бӧрын, налӧн воан лунсянь 3 уджалан лун чӧжӧн да
найӧс  бӧр  сетӧны  ӧти  экземплярӧн  меставывса  асвеськӧдлан  органӧ  да
муниципальнӧй юкӧнлӧн сьӧм овмӧс нуӧдысь органӧ.

17.  Сэк,  кор  меставывса  асвеськӧдлан  органсянь  либӧ
муниципальнӧй  юкӧнлӧн  сьӧм  овӧс  нуӧдысь  органсянь  абу  воӧмаӧсь
кырымалӧм  да печатьӧн  эскӧдӧм артмӧдчӧм  балаясыс,  кутшӧмъясӧс
индӧма  тайӧ  Пӧрадоклӧн  13  да  21  пунктъясын, Министерство  тайӧ
Пӧрадоклӧн 15 пунктын индӧм кадколаст колян лунсянь 4 уджалан лун
чӧжӧн  юӧртӧ меставывса  асвеськӧдлан  органӧ  сьӧмкуд  кредит  сетан
пӧрадок  торкалӧм  да  сьӧмкуд  кредит  сетӧм  йылысь  артмӧдчӧм
кырымавтӧм йылысь.

18.  Министерство  вуджӧдӧ  сьӧмкуд  кредит  сетӧм  вылӧ  сьӧмсӧ
сьӧмкудлӧн  ӧтувъя  тшӧт  вылысь,  кутшӧмӧс  восьтӧма  Министерстволы
Федеральнӧй  казначействолӧн  Коми  Республикаын  веськӧдланінын,
сьӧмкудлӧн  ӧтувъя  тшӧт  вылӧ,  кутшӧмӧс  восьтӧма  муниципальнӧй
юкӧнлӧн  финансӧвӧй  органлы  Федеральнӧй  казначействолӧн  Коми
Республикаын  веськӧдланінын,  сьӧмкуд  кредит  сетӧм  йылысь
артмӧдчӧмӧн урчитӧм кадколастъясӧ.

19.  Меставывса асвеськӧдлан органлы быть колӧ бергӧдны сьӧмкуд
кредитсӧ  да  мынтыны  сыӧн  вӧдитчӧмысь  прӧчентъяссӧ  артмӧдчӧмӧн
урчитӧм пӧрадокын да кадколастъясӧ.

20. Сэк, кор сьӧмкуд кредитсӧ урчитӧм кадколастъясӧ абу мынтӧма,
мынтытӧм  кредитлысь  коляссӧ,  прӧчентъяс,  штрапъяс  да  пеняяс
пыртӧмӧн,  перйӧны  Коми  Республикаса  республиканскӧй  сьӧмкудйысь
меставывса  сьӧмкудйӧ дотацияяс тшӧт весьтӧ,  а  сідзжӧ федеральнӧй да
дінму  вотысь  да  ӧктасысь,  торъя  вот  режимъясӧн  урчитӧм  вотысь
отчислениеяс  тшӧт  весьтӧ,  кутшӧмъясӧс  колӧ  вуджӧдны  меставывса
сьӧмкудйӧ.

21.  Коми  Республикаса  республиканскӧй  сьӧмкудйысь  меставывса
сьӧмкудйӧ дотацияяс тшӧт весьтӧ  мынтытӧм кредитлысь коляссӧ перйӧм
могысь Министерство, меставывса асвеськӧдлан орган да муниципальнӧй



юкӧнлӧн  сьӧм  овӧс  нуӧдысь  орган  костын  кырымавсьӧ  меставывса
сьӧмкуд  сьӧмӧн  операцияяссӧ  учёт  вылӧ  босьтӧм  могысь  Федеральнӧй
казначействолӧн  Коми  Республикаын  веськӧдланінын  восьтӧм  лицевӧй
тшӧт вылысь сьӧмсӧ сэк, кор абу ас кадӧ бергӧдӧма сьӧмкуд кредитсӧ да
сы серти индӧм прӧчентъяссӧ, а сідзжӧ сьӧмкуд кредит серти уджйӧзлысь
ӧтувъя мындасӧ да сы серти прӧчентъяссӧ мынтӧм серти кӧсйысьӧмъяссӧ
абу  ас  кадӧ  олӧмӧ  пӧртӧмысь  индӧм пеняяслысь  ӧтувъя  мындасӧ  тайӧ
Пӧрадоклӧн 14 – 17 пунктъясӧн урчитӧм пӧрадокын тырвыйӧ подулалӧмӧн
Коми Республикаса республиканскӧй сьӧмкудйысь меставывса сьӧмкудйӧ
дотацияяс  тшӧт  весьтӧ вуджӧдан инӧдсӧ  сьӧм  овмӧс  нуӧдысь  органлы
сетӧм йылысь артмӧдчӧм.

22. Тайӧ Пӧрадоклӧн 13 да 21 пунктъясын индӧм артмӧдчӧмъяслысь
формаяссӧ  вынсьӧдӧны Министерстволӧн  тшӧктӧдӧн  да  йӧзӧдӧны
«Ӧтуввез»  юӧртан  да  телекоммуникация  везйын  Министерстволӧн
официальнӧй сайтын найӧс вынсьӧдан лунсянь 5 уджалан лун чӧжӧн.



2023 воын Коми Республикаын 
муниципальнӧй юкӧнъясӧн финансӧвӧй во чӧжӧн 
Коми Республикаын муниципальнӧй юкӧнъяслӧн 

меставывса сьӧмкуд тшӧтъяс вылын 
сьӧм колясъяссӧ содтӧм вылӧ

сьӧмкуд ассигнование мындаын, 
мыйта урчитӧма Коми Республикаса 

республиканскӧй сьӧмкудйын 
дефицит сьӧмӧн могмӧдан ӧшмӧсъяс серти,

Коми Республикаса республиканскӧй сьӧмкудйысь
босьтӧм сьӧмкуд кредитъяс сетан,

наӧн вӧдитчан да найӧс бергӧдан пӧрадок дорӧ
СОДТӦД

РӦШТШӦТ, 
кутшӧм эскӧдӧ, мый меставывса сьӧмкудйын эм сьӧм коляслӧн

тырмытӧмлун, мый вермас лоны ӧнія финансӧвӧй волӧн торъя периодын,
мый артмӧ муниципальнӧй юкӧнлысь сьӧмкуд олӧмӧ пӧртігӧн

Муниципальнӧй юкӧнлӧн ним: ___________________

сюрс шайт

Визь
№ 

Петкӧдласлӧн ним Вынсьӧ
дӧма
ӧнія

финанс
ӧвӧй во

вылӧ
сьӧмкуд
йылысь
помшуӧ

мӧн
(вежсьӧ
мъяссӧ

тӧд
вылӧ

босьтӧм
ӧн)

2023 вося
___.01 лун
вылӧ олӧмӧ

пӧртӧм
(ӧнія

финансӧвӧй
волӧн кольӧм
тӧлысьясысь

олӧмӧ
пӧртӧм, мый

мунӧны
тӧлысь

водзын, кор
вермас лоны,

мый
меставывса
сьӧмкудйын

сьӧм колясыс
оз тырмы)

2023 во
_____
вылӧ

прогноз
(тӧлысь,

мый
мунӧ

тӧлысь
водзын,

кор
вермас
лоны,
мый

места-
вывса

сьӧмкуд-
йын сьӧм
колясыс

оз
тырмы)

2023 во
_____
вылӧ

прогноз
(тӧлысь,

кор вермас
лоны, мый

места-
вывса

сьӧмкуд-
йын сьӧм

колясыс оз
тырмы)*

2023 во
_____ вылӧ

прогноз 
(тӧлысь

бӧрын, кор
вермас лоны,

мый
меставывса
сьӧмкудйын

эм сьӧм
коляслӧн

тырмытӧм-
лун, быд

водзӧ
мунысь

тӧлыссянь
ӧнія

финансӧвӧй
волӧн ӧшым
тӧлысьӧдз)*

1 2 3 4 5 6 7

1. Период заводитчӧм вылӧ 
меставывса сьӧмкуд ӧтувъя



тшӧт вылын сьӧм коляс, 
ставнас:
сы лыдын:

1.1. Абу  торъя  мога  сьӧмкуд
сьӧм колясъяс

1.2. Торъя  мога  сьӧмкуд  сьӧм
колясъяс

2. Ставнас чӧжӧсыс,
сы лыдын:

2.1. Вот чӧжӧс

2.2. Вотысь ӧтдор чӧжӧс

2.3. Россия Федерацияса 
сьӧмкуд системалӧн мукӧд 
сьӧмкудйысь водзӧстӧг 
воӧм сьӧм

3. Рӧскод,
сы лыдын:

3.1. Муниципальнӧй уджйӧз 
могмӧдӧм вылӧ меставывса
сьӧмкудйысь рӧскод 
йӧрыш

4. Сьӧмкуд  дефицит  сьӧмӧн
могмӧдан  ӧшмӧсъяс,
ставнас:
сы лыдын:

4.1. Сьӧмкуд системалӧн мукӧд
сьӧмкудйысь сьӧмкуд 
кредитъяс

4.1.1. Муниципальнӧй 
районъяслӧн (кар 
кытшъяслӧн, 
муниципальнӧй 
кытшъяслӧн) 
сьӧмкудъясӧн 
республиканскӧй 
сьӧмкудйысь сьӧмкуд 
кредитъяс босьтӧм

4.1.2. Муниципальнӧй 
районъяслӧн (кар 
кытшъяслӧн, 
муниципальнӧй 
кытшъяслӧн) 



сьӧмкудъясӧн 
республиканскӧй 
сьӧмкудйысь босьтӧм 
сьӧмкуд кредитъяс мынтӧм

4.2. Кредитнӧй 
организацияясысь 
кредитъяс

5. Период  помассьӧм  кежлӧ
меставывса сьӧмкуд ӧтувъя
тшӧт  вылын  сьӧм  коляс,
ставнас:
сы лыдын:

5.1. Абу  торъя  мога  сьӧмкуд
сьӧм колясъяс

5.2. Торъя  мога  сьӧмкуд  сьӧм
колясъяс

6. Муниципальнӧй
уджйӧзлӧн  йӧрыш,  сы
лыдын

7. Меставывса  сьӧмкудйын
сьӧм  коляслӧн
тырмытӧмлун  «-» (1.1 л.б
6 сувтсӧг + 2 л.б. 6 сувтсӧг
- 3 л.б. 6 сувтсӧг + 4 л.б. 6
сувтсӧг) 

*сэк,  кор  эм  тӧлысьын  меставывса  сьӧмкуд  сьӧм  коляслысь  тырмытӧмлунсӧ
арталан ыдждаыс, петкӧдласъяссӧ арталӧны тӧлысьлӧн вежонъяс серти.

Муниципальнӧй юкӧнӧн юрнуӧдысь ___________________   ____________
                                                                             (кырымпас)               (кырымпас гӧгӧрвоӧдӧм)

Сьӧм овмӧс нуӧдысь органӧн юрнуӧдысь _____________ _____________
                                                                          (кырымпас)                 (кырымпас гӧгӧрвоӧдӧм)

Олӧмӧ пӧртысь ________________  __________________
(олӧмӧ пӧртысьлӧн тел.)                     (кырымпас)                        (кырымпас гӧгӧрвоӧдӧм)

